
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2014 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԴԵԿՏԵՄԲԵՐԻ 19-ի N 1414-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

    «Հայաստանի Հանրապետության 2014 թվականի պետական բյուջեի մասին»  Հայաստանի Հանրապետության օրենքի 11-րդ հոդվածի 6-րդ կետին համապատասխան` Հայաստանի Հանրապետության կառավարությունը  ո ր ո շ ու մ է.

       1. «Հայաստանի Հանրապետության 2014 թվականի պետական բյուջեի մասին» Հայաստանի Հանրապետության օրենքում և Հայաստանի Հանրապետության կառավարության 2013 թվականի դեկտեմբերի 19-ի` «Հայաստանի Հանրապետության  2014 թվականի պետական բյուջեի կատարումն ապահովող միջոցառումների մասին» N 1414-Ն որոշման մեջ կատարել փոփոխություններ և լրացումներ` համաձայն NN 1,2,3,4,5,6,7 և 8 հավելվածների:

       2. Սույն որոշումն ուժի մեջ է մտնում պաշտոնական հրապարակմանը հաջորդող  օրվանից:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
               ՎԱՐՉԱՊԵՏ                                                       Հ.ԱԲՐԱՀԱՄՅԱՆ
                                                                                          <<        >> _____________ 2014թ.
                                                                                                                    Երևան
Տ Ե Ղ Ե Կ Ա Ն Ք – Հ Ի Մ Ն Ա Վ Ո Ր ՈՒ Մ

ՀՀ կառավարության   «Հայաստանի Հանրապետության 2014 թվականի պետական բյուջեում վերաբաշխում և Հայաստանի Հանրապետության կառավարության 2013 թվականի դեկտեմբերի 19-ի N1414-Ն որոշման մեջ փոփոխություններ կատարելու մասին» որոշման նախագծի վերաբերյալ
            1) Անհրաժեշտությունը`  պայմանավորված է կենսաչափական կողմնորոշիչներ պարունակող էլեկտրոնային  անձնագրերի և նույնականացման քարտերի  2014թ. 3-րդ եռամսյակում իրացման գծով առկա 887631.2 հազ. դրամի պարտավորությունը կատարելու համար միջոցներ նախատեսելու հանգամանքով։ 
           2) Ընթացիկ իրավիճակը եւ խնդիրները.

          Կենսաչափական կողմնորոշիչներ պարունակող էլեկտրոնային  անձնագրերի և նույնականացման պլաստիկ քարտերի տպագրության, մատակարարման և դրա դիմաց վճարման հարաբերությունները կարգավորվում են  ՀՀ ոստիկանության, «Էլեկտրոնային կառավարման ենթակառուցվածքների ներդրման գրասենյակ» ՓԲԸ-ի և լեհական «ՊՎՊՎ» ԲԸ-ի միջև 2011թ.-ի հուլիսի 28-ին եռակողմ կնքված  №  ԱՇՁԲ -10/53 պայմանագրով և դրա 06.03.2012թ.-ի № 1 և 01.12.2012թ.-ի № 2 լրացուցիչ համաձայնագրերով:

          Պայմանագրի 4.1.1 կետի համաձայն մատակարարին վճարումները կատարվում են  «տվյալ տարվա համար նախատեսված չափաքանակի  իրացումից փաստացի գոյացած ֆինանսական միջոցներից»:

           Նոր անձնագրային համակարգի ներդրման օրվանից` 2012 թ.-ի հունիսի 1-ից մինչև 2014 թ-ի  հունվարի 1-ը ընկած ժամանակահատվածում  կենսաչափական կողմնորոշիչներ պարունակող էլեկտրոնային անձնագրերի և նույնականացման քարտերի տրամադման համար ՀՀ պետական բյուջե փաստացի  գանձված  պետական տուրքի գումարները կազմել են՝ 

· 2012 թ.-ին` 194.5 մլն. դրամ, որից կենսաչափական էլեկտրոնային անձնագրերի տրամադրման գծով` 37.7 մլն. դրամ իսկ նույնականացման քարտերի գծով` 156.8 մլն. դրամ,

· 2013 թ.-ին`  203.0 մլն. դրամ, որից կենսաչափական էլեկտրոնային անձնագրերի գծով` 89.4  մլն. դրամ,  նույնականացման քարտերի գծով` 113.6  մլն. դրամ:
· 2014թ.-ի ինն ամիս՝ 3094.3 մլն. դրամ, որից կենսաչափական էլեկտրոնային անձնագրերի գծով` 2334.2  մլն. դրամ,  նույնականացման քարտերի գծով` 760.1  մլն. դրամ:
Ընդամենը`  3491.8 մլն. դրամ:

         Համակարգի ներդրման օրվանից առ այսօր ոստիկանությանը  ներկայացված հարկային հաշիվներով, 01.06.2012 թ. - 30.09.2014 թ. ժամանակահատվածում փաստացի իրացված անձնագրերի և քարտերի համար  վճարման ենթակա գումարը կազմում է  3124.9 մլն. դրամ, որից վճարվել  2237.3 մլն. դրամը (108.4 մլն. դրամը` ոստիկանության «Հասարակական կարգի պահպանության ապահովում» ծրագրի 2013թ.-ի ներքին հոդվածային վերաբաշխումների,  146.4 մլն. դրամը`  ՀՀ կառավարության 14.11.2013թ. 1234-Ն որոշմամբ կառավարության պահուստային ֆոնդից հատկացված միջոցների հաշվին,  118.5 մլն. դրամը, 788.2 մլն.դրամը և 1075.8 մլն.դրամը ՝ ի հաշիվ ՀՀ կառավարության 08.05.2014թ. 497-Ն, 19.06.2014թ.  թիվ 631-Ն և 18.09.2014թ.   թիվ 1005-Ն որոշումներով «Հասարակական կարգի պահպանության ապահովում» ծրագրով ՀՀ ոստիկանության հատկացումներին կատարված ավելացումների : 

Տվյալ նախագծով նախատեսվում է կարգավորել կենսաչափական կողմնորոշիչ-ներ պարունակող էլեկտրոնային անձնագրերի և նույնականացման քարտերի 2014թ. 3-րդ եռամսյակում իրացված 887.6 մլն. դրամ գումարի վճարման խնդիրը:
     2014թ. ինն ամիսներին կենսաչափական կողմնորոշիչներ պարունակող  էլեկտրոնային անձնագրերի և նույնականացման քարտերի տրամադրման համար ՀՀ պետական բյուջե փաստացի  գանձված  պետական տուրքի գումարները կազմել են 3094.3 մլն. դրամ, որի հիմքով ներկայացվում է << ծախսերի և եկամուտների ավելացում>>  տարբերակով ՀՀ կառավարության որոշման նախագիծ:
 
     3) Կարգավորման նպատակը և բնույթը. 

        Որոշման նախագծով նախատեսվում է վճարման ենթակա գումարի հատկացումը, պայմանագրով սահմանված կարգով, կատարել ի հաշիվ անձնագրերի և քարտերի իրացումից 2014թ.-ի ինն ամիսների ընթացքում ՀՀ պետական բյուջե փաստացի մուտքագրված պետական տուրքերի գումարների, նկատի ունենալով նաև այն հանգամանքը, որ ՀՀ 2014թ. պետական բյուջեից հանվել է սովորական անձնագրերի բլանկների տպագրության համար տարեկան նախատեսվող 173.6 մլն. դրամ գումարը: 

4) Նախագծի մշակման գործընթացում ներգրավված ինստիտուտները և անձինք.

        Նախագիծը մշակվել է ՀՀ ոստիկանության անձնագրային և վիզաների, ֆինանսաբյուջետային, իրավաբանական վարչությունների կողմից։

5) Ակնկալվող արդյունքը. 

        Նախագծի ընդունման դեպքում կապահովվի  2014թ. 3-րդ եռամսյակում փաստացի իրացված կենսաչափական  կողմնորոշիչներ պարունակող  էլեկտրոնային անձնագրերի և նույնականացման քարտերի դիմաց «Լեհական արժեթղթերի արտադրամաս ՊՎՊՎ» բաժնետիրական ընկերության Հայաստանյան մասնաճյուղի նկատմամբ առկա, թիվ Ա3894590490 հարկային հաշվին համապատասխան, պարտավորության կատարումը։

                                                                                    ՀՀ  ոստիկանություն
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2014 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ և ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԴԵԿՏԵՄԲԵՐԻ 19-Ի N 1414-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ և ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
«Հայաստանի Հանրապետության 2014 թվականի պետական բյուջեում և Հայաստանի Հանրապետության կառավարության 2013 թվականի դեկտեմբերի 19-ի N 1414-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:
ՀՀ    ՈՍՏԻԿԱՆՈՒԹՅՈՒՆ

Ա Մ Փ Ո Փ Ա Թ Ե Ր Թ
«Հայաստանի Հանրապետության 2014 թվականի պետական բյուջեում և Հայաստանի Հանրապետության կառավարության 2013 թվականի դեկտեմբերի 19-ի  N 1414-Ն որոշման մեջ փոփոխություններ և լրացումներ կատարելու մաuին» Հայաստանի Հանրապետության կառավարության որոշման նախագծի վերաբերյալ ստացված առաջարկությունների
	Առարկության, առաջարկության հեղինակը¸

գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	
	
	
	

	ՀՀ ֆինանսների նախարարություն

24.11.14թ.

01.1/82-5/21033-14
	1. Նախագծին կից հաստատվող N 6 հավելվածում առկա 22451000 CPV կոդով  «անձնագիր»  և 22455000 CPV կոդով «անձը հաստատող քարտեր» գնման առարկաների CPV կոդերից հետո անհրաժեշտ է նշել հերթական համարակալման թվերը: 
	1. Առաջարկությունն ընդունվել է:
	1. Դրույթը խմբագրվել է:



	ՀՀ արդարադատության նախարարություն

05.12.14թ.

              02/9644-14


	1.Նախագծի վերնագրից առաջ անհրաժեշտ է նշել «Ն» տառը՝ նկատի ունենալով որոշման նախագծի նորմատիվ բնույթը և համապատասխանեցնելով «Իրավական ակտերի մասին» Հայաստանի Հանրապետության օրենքի 38-րդ հոդվածի 3-րդ մասի պահանջներին:
2. Նախագիծն անհրաժեշտ է համաձայնեցնել ՀՀ ֆինանսների նախարարության հետ:    
	1. Առաջարկությունն ընդունվել է:

2. Առաջարկությունն ընդունվել է ի գիտություն:Նախագիծը դեռևս սույն թվականի նոյեմբերին համաձայնեցվել է ՀՀ ֆինանսների նախարարության հետ:


	1. Խմբագրվել է:




ՀՀ ոստիկանություն







